
GOUVENE CUOMO ANONSE ANPIL GWO AKSYON POU AMELYORE MWAYEN REPONS ETA NEW YORK
POU KATASTWOF AK IJANS

Restriktirasyon Rejyonal La pou Fé Operasyon Jesyon Iljans New York Vin Pi Fon nan Peyi a

Jodi a, Gouvéne Andrew M. Cuomo te anonse yon seri gwo aksyon pou fe chanjman nan mwayen repons
Eta New York pou katastwof ak ijans.

Aksyon yo gen ladan kreyasyon senk (5) Sant Lojistik Rejyonal pou Katastwof pou sevi kom katye jeneral,
epi pou estoke ekipman ijans yo; lansman yon rezo ijans nan ajans eta a pou kowodone ekipman repons
pou katastwof; kreyasyon Ekip Rejyonal pou Repons Rapid ak Jesyon Ensidan pou fasilite deplwaman,
epi pou kowodone avek gouvenman lokal yo; kreyasyon yon rezo sekouris pou ijans nan eta a;
oganizasyon yon konferans sou Preparasyon pou ljans nan eta a; epitou lavant ekipman ki pa nesese epi
ki vyeyi.

Gouvene Cuomo di konsa, “Nan Siklon Irene ak Tanpét Twopikal Lee, nou te aprann nou dwe pare,
epitou nou dwe gen mwayen pou bay repons pou tout ijans yo. Premye sekouris eta nou an pa gen
parey, men yo bezwen yon rezo ki tré byen kowodone pou sipote yo. Jodi a, nou lanse yon seri nouvo
aksyon pou asire premye sekouris nou yo jwenn ekipman korek pou bay repons yon fason ki rapid ak
efikas nan yon ijans tout kote ak nenpot kile.”

Aksyon yo vini apre lé Gouvene a te mande pou fé yon evalyasyon apre Siklon Irene ak Tanpét Twopikal
Lee te fin pase. Evalyasyon an te montre pwen fo ak pwen féb ki genyen nan mwayen repons eta a pou
ijans. Pandan premye sekouris New York yo te montre kokennchenn kalite dirijan ak ladres yo,
evalyasyon te jwenn anpil pwen féb nan kowodinasyon ak preparasyon eta a, tankou byen yo ki pa
satisfe bezwen yo, yon mank resous ki deplwaye davans nan trajektwa siklon yo, ak inite repons ki gen
ekipman anplas ki vyeyi. Gouvéne a te mande Jerry Hauer, Manm Komisyon Divizyon Sekirite Teritwa ak
Sevis ljans (DHSES) Eta a ak yon espé ki gen rekonesans nasyonal nan jesyon ijans, pou vin alatét yon
restriktirasyon ki la pou fe sistém repons New York pou ijans vin pi bon nan peyi a.

Jerome Hauer, Manm Komisyon DHSES, di konsa, “Youn nan premye priyorite mwen se te pou evalye
envante byen Eta a pou katastwof. Nou te jwenn anpil nan ekipman yo pa t konvnab pou sipote yon
repons efikas pou katastwof. Le nou kreye Sant Preparasyon sa yo pou Katastwof, nou asire sekouris Eta

a ak sekouris lokal yo gen bon jan zouti pou bay repons pou ijans yo yon fason ki pi rapid ak pi efikas.
Gouvene Cuomo te mande mwen pou kreye pi bon sistem operasyon pou ijans lan nan peyi a, epitou
gwo restriktirasyon an gen posiblite pou fé Eta New York vin premye eta nan peyi a nan mwayen pou
bay repons pou katastwof yo.”

Kreye Senk (5) Sant Lojistik Rejyonal pou Katastwof

DHSES pral travay avek ajans eta a, Lagad Nasyonal, ak zon yo pou mete anplas senk (5) Sant Lojistik pou
Katastwof nan zon rejyonal enpotan yo toupatou nan Eta New York. Le nou fini, eta a ap gen yon total
senk (5) zon pou rezev rejyonal ak katye jeneral yo kapab itilize pou estoke ekipman pou ijans ak veyikil
pou bay sekou, epitou eta a ap bay asistans rapid pou gouvénman lokal yo pandan ijans yo. Sant Lojistik
pou Katastwof yo ap asire eta a gen resous ak ekipman ki dispoze davans nan zon kote yo ta pi nesesé
pandan yon katastwof. Sant yo ap nan North Country, Western New York, Hudson Valley, Southern Tier,
ak Long Island.

Plasman Bon Jan Ekipman ak Materyél nan Bon Kote a

Sant Lojistik Rejyonal pou Katastwof yo ap asire bon jan veyikil ak ekipman nan bon kote a pou bay
repons vit pou yon sitiyasyon ijan. Veyikil tankou ATV, motonéj, kamyon DOT gwo dimansyon, ak bato
sekou nan dlo ki debode ap nan pozisyon rejyonal pou yo kapab deplwaye yo imedyatman. Sant yo ap
gen ekipman ak materyeél ki nan pozisyon davans, tankou delko, ponp, filte dlo, ekipman ki espesyalize
nan sekou, ekipman kominikasyon, ak atik pou swen pésonel, tankou manje, dlo, kabann kan ak
kouvreli.

Rezo pou ljans nan Eta a

Pou kowodone ekipman repons pou ijans ki distribiye nan plizyé ajans eta a, DHSES ap kreye yon
envante santralize tout byen ajans eta a yo kapab itilize pou sipote gouvénman lokal yo pandan kriz.
Envante santralize a ap gen ladan yon nouvo sistem pou idantifye veyikil yo.

Kreye Ekip Rejyonal pou Bay Repons Rapid ak pou Jesyon Ensidan

Ekip Rejyonal pou Bay Repons Rapid

DHSES ap oganize dis (10) nouvo Ekip pou Bay Repons Rapid (RRST) k ap aliyen sou nouvo zon repons
pou deplwaye rapidman nan sitiyasyon ijans yo, epitou pou kowoddone sip0 eta a avek gouvenman lokal
yo. Moun k ap alatét RRST yo se Manm Komisyon Eta a ki te resevwa fomasyon espesyal nan jesyon ijans

ak direkté rejyonal Biwo Eta pou Jesyon ljans. Ekip yo ap gen ladan tou reprezantan Biwo Eta a pou
Jesyon ljans, Lapolis Eta a, Lagad Nasyonal, ak |0t ajans yo.

Ekip pou Jesyon Ensidan

DHSES ap kreye senk (5) lot Ekip pou Jesyon Ensidan (IMT) ki baze nan rejyon yo, epi ki gen ladan
anplwaye sekirite piblik lokal ak anplwaye premye sekou ki te resevwa fomasyon espesyalize pou sipote
z0n yo, epitou pou bay espétiz yo pandan sitiyasyon ijans. Kounye a, New York gen IMT nan nivo eta a ak
de (2) IMT nan nivo lokal. Yo chak te kontribiye nan sipote operasyon pou katastwof nan de (2) konte ki
te gen gwo inondasyon pandan tanpeét sezon lete ane 2011 yo.

Rezo Premye Sekouris ak Sistem Akreditasyon Eta a

DHSES ap kreye yon nouvo rezo premye sekouris eta a k ap bay aksé nan zon yo pou anplwaye repons
pou ijans yo lé li nesese. Rezo a ap amelyore fomasyon egal nan rejyon ak ajans yo, epitou | ap gen ladan
yon envante konpetans pou ede mete espetiz premye sekouris yo avek bezwen ijans yo. Objektif
pwosesis la se pou kreye baz premye sekouris ki pi byen fome nan peyi a, epitou | ap gen ladan youn nan
premye sistem akreditasyon eta a pou asire anplwaye ijans yo jwenn akse rapid nan kote ki gen
katastwof yo.

Konferans nan Eta a

Gouvené Cuomo ap dganize yon Konferans sou Jesyon ljans nan eta a pou sezon lete sa a, k ap konséne
pwofesyoneél jesyon ijans toupatou nan eta a, epitou konferans lan ap prezante espe ki gen rekonesans
nasyonal ak mondyal nan teworis, katastwof natirel, ak preparasyon pou ijans.

Lavant Ekipman ki pa Nesese

Evalyasyon Gouvéneé a te mande pou fé a te endike prezans yon kantite egzajere ekipman repons pou
ijans ki pa nesese, epitou ki vyeyi. Y ap retire ekipman ki pa itilize yo pou evalyasyon, oswa y ap vann yo,
epitou y ap santralize ekipman ki ka itilize yo nan 5 Sant Lojistik Rejyonal DHSES pou Katastwof.

